
embalikan semula 
uasa raja. Agong 

Oleh MAZNAH MOHD. ARSAD 
utl!sanjohor@utusan.com.my 

• JOHOR BAHRU 7MEI 
•..... r .•.......•........•...........••....................................•................. 

SULTAN Johor, Sultan Ibrahim 
Sultan Iskandar mahu kuasa 
raja-raja dan Yang di-Pertuan 

Agong dikembalikan semula seper
ti .sebelum 26 Jun 1994, berlandas
kan kepada undang-undang tubuh 
kerajaan negeri masing-masing. 

Baginda bertitah, hubungan 
antara raja dan badan perundangan 
serta badan eksekutif adalah saling 
lengkap melengkapi yang bertujuan 
membantu pentadbiran kerajaan 
negeri supaya cekap dan berkesan. 

Titah baginda, dalam Perlem
bagaan Persekutuan dan Undang
undang Tubuh sesebuah negeri, 
badan perundangan di~ntuk oleh 
dua komponen utama iaitu Yang 
di-Pertuan Agong dan.Majlis Parli
men di peringkat Pusat, manakala 

· di. negeri, antara raja dan Dewan 
Undangan Negeri ·(DUN). 

"Oleh demikian adalah tidak 
wajar sekiranya kuasa Yang di-Per
tuan Agong atau raja dalam mene
liti dan memperkenankan sesuatu 
rang undang-undang itu dihadkan 
atau dihapuskan. 

"Ia akan menjadikan peranan 
Yang di-Pertuan Agong atau raja 
hanya sebagai rubber stamp untuk 
menurunkan cop mohor terhadap 
rang undimg-undang yang telah 
diluluskan oleh Parlimen atau 
sesebuah DUN. 

"Saya tahu perkara Yang di-Per
tuan Agong dan raja hanya menu
runkan cop mohor ini telah berlaku 
di peringkat kerajaan Persekutuan 
dan beberapa negeri, tetapi ia tidak 
berlaku di negeri ini (Johor):' titah 
baginda semasa merasmikan Persi
dangan · S~er-speaker Parlimen 
dan DUN 2016 di Pusat Konvensyen 
Antarabangsa Persada, di sini hari ini. 

Turut berkenan berangkat ke 
majlis itu ialah Tunku Mahkota Jo
hor, Tunku Ismail Sultan Ibrahim. 

Yang turut hadir, Menteri Besar, 
Datuk Sen Mohamed Khaled Nor
~; Speaker Dewan . Rakyat, Tan 
Sri Pandikar Amin Mulia dan Yang 
Dipertua Jumaah Majlis Diraja Jo
hor, Datuk Abdul Rahim Ramli. 

Majlis tetsebut juga dihadiri 
oleh 150 peserta termasuk 13 
speaker DUN dari seluruh negara. 

SULTAN IBRAHIM SULTAN ISKANDAR clllrfnlll'Unku ~"SUltan Ibrahim 
beranpat pulqselepas merasmllcan PersldanpnSpeaker-speaker 
hrlhnendan Dewan Undanpn Neprls.luruh MUysiacl Pusat ICGnvenS)'en 
Antarabanpa.Johor Bahru. Johor, sema1am. • BERNAMA 

Sultan Ibrahim menegaskan, 
jika dahulu orang Melayu bersatu 
menentang Malayan Union apabila 
kuasa raja dikecilkan dan · dipaksa 
menerima penasihat British, namun 
sekarang, parti politik Melayu juga 
mengehadkan kuasa Yang di-Pertu
an Agong dalam mempertimbang
kan sesuatu rangundang-undang. 

"Dan yang lebih teruk lagi me
maksa Yang di-Pertuan Agong untuk 
menerima dan bertindak mengikut 
apa juga nasihat Jemaah Menteri. 

"Keadaan ini berlaku berikutan 
pindaan Perkara 40 (lA) dan perka
ra 66(4A) Perlembagaan Perseku
tuan yang telah dibuat di Parli-

men sebagaimana Akta 885 yang 
berkuat kuasa mulai 26 Jun 1994, 
yang secara jelas telah merampas 
kuasa Yang di-Pertuan Agong derni 
kepeiitingan politik atau individu. 

"Saya berharap perkara ini da
pat diperbetulkan semula," ti
tah baginda sambil turut memuji 
kepemimpi.Ii.an Mohamed Khaled . 

Baginda berharap hubungan 
baik yang terjalin antara pihak 
istana dan Menteri Besar tidak 
dicemburui pihak-pihak lain. 

"Pada asasnya hubungan baik 
inilah yang menjadi kekuatan ke
pada kemajuan dan kemakmuran 
Johor hari ini;• titah baginda. 

TUANKU SYED SIRAJUDDIN PUTRA JAMAWLLAIL dan Raja Muda Perils, Tuanku Syed Falzudclln Putra Jamalullall berkenan 
berpmbar bersama Ahll Majlls Mesyuarat Kerajaan (Exco) neprl selepas majlls Pelantllcan dan Menpnskat Sumpah Jawatan 
dllstana Arau, Perils. semalam. Tunat kellhatan, Azlan Man (lima darl kJrl).- BERNAMA 

Raja Perlis tegur l<akitangan kerajaan jadi 
'bachelor', jejas tumpuan pembangunan 

IJ, I . I ' lb(·z...fr:t, I ~ 
ARAU 7 Mel_ - :(!aja Perlis,- Tuanku 
Syed Sirajuddin Putra Jarnalul
lail menegur sebilangan g~awai . 
kanan kerajaan dari luar Per
lis- yang menjadi :bachelor' ketika 

· berkhidmat, sehingga sedikit-se
banyak menjejaskan tumpuan ke
pada usaha pembangunan negeri. 

· Baginda bertitah, mereka sewa
jarnya berkorban dengan memba
wa anak isteri tinggal di sirii, se
terusnya memberi 100 peratus 
kornitmen untuk penambahbaikan 
dan kemajuan Perlis. 

"Kalau pengarah terpaksa pu
lang pada setiap hujung rninggu 
untuk bertemu keluarga, bagai.Ipa
na dia hendak memberi tumpuan 
kepada pembangunan di Perlis? 

"Sepatutnya · dia meluangkan 
masa meninjau parit atau jalan 
(pembangunan) di Padang .Besar 
dan sebagainya pada hujung rning
gu dan bukannya hanya di sini 
(Pedis) pada hari bekerja sahaja. 

"Apabila tanya mana penga
rah, pengarah balik KL (Kuala 
Lumpur), Pulau Pinanglah atau 
Alor Setar (Kedah);' titah baginda 
dalam majlis Pelantikan dan Men
gangkat Sumpah Jawatan Alili-Ahli 

Kadang-kadang 
beta rasa sedih 
kerana pembangunan 
negerilambat 
sangat. Perlu diingat 
nasib rakyat ini perlu 
dijaga agar tidak 
memberontak." 

TUANKU SYED SIRAJUDDIN 
I'UTRA JAMALULLAIL 
Raja Perils 

Mesyuarat Kerajaan Negeri (Exco) 
di Istana Arau, di sini hari ini. 

Yang turut hadir, Menteri Besar, 
Datuk Seri Azlan Man.· 

Kesemua lapan Exco kerajaan 
negeri hadiruntuk mengangkat sum
pah dan dijangka dikekalkan dengan 
portfolio masing-masing. . 

Tuanku Syed Sirajuddin seterus
nya melahirkan rasa dukadta ba-

ginda terhadap pembangunannegeri 
yang disifatkan agak lambat. 

Titah baginda, seharusnya barisan 
Exco dan ker~jaan negeri menggan
dakan usaha dengan 'mengham
bat' pihak bertanggungjawab untuk 
mempercepatkail pembangunan ne
geri derni kebaikan penduduk. 

"Kadang-kadang beta rasa se
dih kerana pembangunan negeri 
lambat sangat. Perlu diingat nasib 
rakyat ini perlu dijaga agar tidak 
memberontak;' titah baginda. 

Baginda bertitah, pembangunan 
penting supaya mai;Ilpu mewujud
kan , peluang-peluang pekerjaan 
kepada rakyat, meningkatkan basil 
pendapatan negeri yang seterus
nya boleh digunakan untuk tujuan 
pembangunan lain. 

Dalam pada itu, Azlan berkata, 
pihaknya dan barisan Exco dilantik 
akan memberi tumpuan terhadap 
titah Tuanku Syed Sirajuddin yang 
inginkan mereka menggandakan 
usaha meningkatkan pembangunan. 

"Tuanku juga bertitah agar kita 
bersama-sama membuang sikap 
suka bertangguh dan melambatkan 
kerja agar pembangunan negeri da
pat dilakukan segera:' katanya. 

